
ᓇᑦᓴᒐᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᓴᓇᒍᑎ ᑎᑭᑎᑕᐅᓂᐊᖅᑐᖅ ᐃᖃᓗᓐᓄᑦ

ᐃᖃᓗᐃᑦ, ᓄᓇᕗᑦ (ᔪᓚᐃ 30, 2008) - ᑲᓇᑕᐅᑉ ᓯᓚᑖᓃᖔᖅᑐᓕᕆᓂᕐᒧᑦ ᒥᓂᔅᑕᖓ ᐱᑯ 

ᑐᙵᓱᑦᑎᑦᓯᔪᖅ ᓇᑦᓴᒐᕐᒥᒃ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᓴᓇᒍᑎᒥᒃ ᐃᖅᑲᓇᐃᔭᖅᑎᖏᓐᓂᓪᓗ ᓄᓇᕗᒻᒧᑦ. 

ᑎᑭᓐᓂᐊᖅᑐᑦ ᐃᖃᓗᓐᓄᑦ ᐱᖓᑦᓯᕐᒥ, ᔪᓚᐃ 30. ᓇᑦᓴᒐᖅ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ 

ᓴᓇᖃᑦᑕᕈᓐᓇᓂᐊᖅᑐᑦ 12:00 ᐅᓪᓗᕈᒻᒥᓴᕐᓇᒥᒃ 8:00-ᒧᑦ ᐅᓐᓄᒃᑯᑦ ᕗᕈᐱᓱ ᐃᓐᒥ ᕿᒥᕐᕈᐃᖃᑦᑕᕐᓗᑎᒃ 

ᑕᑕᑎᖅᑕᐅᓯᒪᔪᓂᒃ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᐱᒐᓱᐊᕈᑎᓂᒃ ᐊᖏᖅᓯᖃᑦᑕᕐᓗᑎᓪᓗ ᑎᑎᕋᕐᕕᐅᓯᒪᔪᓂᒃ 

ᑐᒃᓯᕋᐅᑎᓂᒃ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕋᓱᐊᕈᑎᓂᒃ.

ᐃᖃᓗᓐᓂ, ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᑐᒃᓯᕋᐅᑎᑦ ᑎᑎᕋᕐᕕᑦᓴᐃᑦ ᐱᔭᐅᒍᓐᓇᖅᑐᑦ ᒥᓂᔅᑕ ᐱᑰᑉ 

ᒪᓕᒐᓕᐅᕐᕕᒻᒥ ᐊᓪᓚᕝᕕᖓᓂ, 975-5020 ᐅᕝᕙᓗ ᓂᕈᐊᖅᑕᐅᓯᒪᕕᖓᑕ ᐊᓪᓚᕝᕕᖓᓂ 979-3954

ᒑᓴᓖᑖᕐᕕᐅᑉ ᓴᓂᐊᓂ, ᐊᒻᒪᓗ ᑎᑎᖅᑲᓂᐊᕐᕕᒻᒥ. ᑎᑎᕋᕐᕕᑦᓴᐃᑦ ᖃᕆᓴᐅᔭᒃᑯᑦ ᐱᔭᐅᒍᓐᓇᕐᒥᔪᑦ ᑲᓇᑕᐅᑉ 

ᓯᓚᑖᓅᕈᓐᓇᐅᑎᓕᕆᔨᒃᑯᑦ ᑐᑭᓯᒋᐊᕐᕕᖓᓂ www.passportcanada.gc.ca

ᐊᕐᕌᓂ, ᐊᒥᓱᑦ ᐱᒍᒪᓯᒪᓂᖏᓐᓄᑦ ᐊᔾᔨᙳᐊᓕᓐᓂᒃ ᑭᓇᐅᓂᕐᒧᑦ ᓇᓗᓇᐃᒃᑯᑕᓂᒃ ᓄᓇᕗᒻᒥᐅᓂᒃ, ᓄᓇᕗᑦ 

ᒐᕙᒪᒃᑯᖏᑦ ᐊᑐᐃᓐᓇᕈᖅᑎᑦᓯᔪᔪᑦ ᓱᓇᒃᑯᑖᓂᒃ ᐊᑐᓂᑦ ᕼᐊᒻᓚᓂ, ᐊᔾᔨᓕᐅᕆᔨᓪᓚᕆᒻᒥᒃ 

ᐃᖅᑲᓇᐃᔭᖅᑎᑖᖅᑐᑎᒃ ᐃᓕᓐᓂᐊᖅᑎᑦᓯᓂᐊᖅᑐᒥᒃ ᐊᑐᓂᑦ ᐊᓪᓚᕝᕕᒻᒥ ᐃᖅᑲᓇᐃᔭᖅᑎᖏᓐᓂᒃ. 

“ᑎᑭᑎᑕᐅᓂᖓ ᓇᑦᓴᒐᖅ ᐱᒻᒪᕆᐅᓂᖃᖅᑐᓂ ᐱᒋᐊᕈᑕᐅᔪᖅ ᐊᑐᐃᓐᓇᖃᖅᑎᑦᓯᒋᐊᒃᑲᓐᓂᕐᓂᕐᒧᑦ 

ᓄᓇᕗᒻᒥᐅᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᐱᖃᑦᑕᕆᐊᖃᕐᓂᖏᓐᓄᑦ. ᑕᒫᓃᖏᓐᓇᕐᓂᐊᓕᖅᑐᒥᒃ ᑲᓇᑕᐅᑉ 

ᓯᓚᑖᓅᕈᓐᓇᐅᑎᓂᒃ ᓴᓇᔨᓂᒃ ᐊᓪᓚᕝᕕᑖᕐᓗᑎᒃ ᑲᓇᑕᒥᐅᑎᑐᑦ ᐱᒋᐊᕈᑕᐅᒋᐊᖃᕐᓂᐊᓕᖅᑐᖅ” ᐅᖃᖅᓯᒪᔪᖅ 

ᒥᓂᔅᑕ ᑲᒪᒋᔭᖃᕐᑐᖅ ᑲᓇᑕᐅᑉ ᓯᓚᑖᓃᖔᖅᑐᓕᕆᓂᕐᒧᑦ ᐃᐊᑦ ᐱᑯ.

ᑲᓇᑕᐅᑉ ᓯᓚᑖᓃᖔᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᑮᓇᐅᔭᓪᓚᑦᑖᓂᒃ ᐱᖃᑦᑕᔾᔮᖏᑦᑐᑦ. 

ᐊᑭᓖᖃᑦᑕᕈᓐᓇᓂᐊᖅᑐᑦ ᐊᐅᑦᑕᔫᓄᑦ ᐊᑭᓕᑦᓴᓂᒍᓐᓇᐅᑎᓄᑦ, VISA, Master Card ᐊᒻᒪᓗ American 

Express. ᑮᓇᐅᔭᒃᑯᕕᒻᒦᖔᖅᑐᓂᒃ ᓯᒃᑭᓂᒃ ᑎᑎᖅᑲᓂᐊᕐᕕᒃᑯᓪᓗ ᑮᓇᐅᔭᑦᓴᓂᒃ ᐊᑭᓖᔪᖃᕈᓐᓇᕐᒥᔪᖅ 

ᐊᑎᓕᐅᖅᓯᒪᓗᒋᑦ “Receiver General of Canada”.

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ:

ᓗᐊᕆ-ᐋᓐ ᐅᐊᐃᑦ

ᐃᐊᑦ ᐱᑯ ᐃᑲᔪᖅᑎᖓ

(867) 975-5003

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ,

www.gov.nu.ca.
News releases are available in Inuktitut, English, Inuinnaqtun and French on www.gov.nu.ca.

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca.

